
Fakulteit Geesteswetenskappe 
 

Noordelike provinsies (Gauteng, Mpumalanga en Limpopo) 

 

 

Prof. Jo-Ansie van Wyk 

 

 
 

BIOSKETS:  

Professor Jo-Ansie van Wyk (B.A., Hons. B.A., M.A. en D Phil.) is hoogleraar in Internasionale 

Politiek en navorsingsprofessor verbonde aan die Departement van Politieke Wetenskappe van 

die Universiteit van Suid-Afrika. Sy is sedert 1997 verbonde aan hierdie department en het in 

2013 aan die Universiteit van Pretoria promoveer. Sy was ‘n navorsingsgenooot verbonde aan 

die Univerity of London (1995), het verskeie nasionale en internasionale navorsingstoekennings 

ontvang en meer as 250 akademiese publikasies waaronder boeke, navovorsingsartikels, 

hoofstukke en monograwe geproduseer. 

 

Van Wyk se betrokkenheid by die Akademie sluit, onder meer, die bywoning van Akademie-

geleenthede, eweknie-evaluerings vir die Tydskrif vir Geesteswetenskappe, keurkomiteelid van 

die Stalsprys (Sosiale Wetenskappe) en deelname aan konferensies in. Buiten haar 

betrokkenheid by die Akademie bevorder sy Afrikaans deur, onder andere, akademiese en nie-

akademiese publikasies in Afrikaans, gereelde bydraes tot die Netwerk24-groep (e.g. Beeld en 

Die Burger), radiokommentaar in Suid-Afrika (Radiosondergrense, Pretoria FM en Radio Kansel) 

en Namibië (Namibiese Uitsaaikorporasie), samewerking met Akademia en bydraes tot LitNet 

(e.g. Gespierde Afrikaans en eweknie-evaluerings vir LitNet Akademies (Geesteswetenskappe)). 

 



Van Wyk is ‘n ervare leier in akademiese kringe. Buiten haar ervaring as die leier van 

navorsingspanne, nagraadse studieleier, departementshoof en vakleier in haar department, 

dien sy op verskillende rade en komitees van, onder andere, internasionale (e.g. International 

Studies Association en die International Political Science Association) en Suid-Afrikaanse (Suid-

Afrikaanse Politieke Studiesvereniging) professionele vakverenigings en as die redakteur van 

akademiese vaktyskrifte en uitgewersreekse. Sy het ook ervaring as ‘n onafhanlike 

internasionale konsultant en raadgewer vir, by voorbeeld, UNESCO, die Wêreldbank en die 

Afrika-unie se African Commission on Nuclear Energy. Van Wyk het ‘n uitgebreide 

internasionale navorsingsnetwerk wat, ondere andere, kollegas in die stamlande (e.g. 

Nederland en Duitsland) insluit.  

 

Van Wyk se huidige navorsing fokus, onder andere, op verwikkelinge in die Noord-Kaap. As 

gebore Namakwalander is sy terdeë bewus van die kulturele rykdom én die unieke uitdagings 

van Afrikaanssprekende gemeenskappe in hierdie afgeleë gebied. Daarom befonds sy 

persoonlik Afrikaanssprekende families in en universiteitstudente van hierdie gebied. Sy 

adviseer tans Namakwalandse boere naby die nasionale kernafvalstortingsterrein (Vaalputs) 

rakende radioaktiewe veiligheidsvraagstukke en onderneem tans navorsing oor, onder andere, 

die veredelde Boerbok as kulturele simbool. 

